

მედიამონიტორინგი 12.06.2017
ტელევიზია  
12.06.2017
არხი: 	I არხი
გადაცემა: მოამბე 09:00
საპარტნიორო ფონდის დაფინანსებით, სტარტაპ საქართველოს პროექტი ონლაინ კლინიკა შეიქმნა. მომხმარებელს საშუალებას მისცემს 24 საათის განმავლობაში მიიღოს საფუძვლიანი კონსულტაცია კვალიფიციური და სერთიფიცირებული ექიმებისგან. ექიმსა და პაციენტს შორის კომუნიკაცია ხდება სახლიდან გაუსვლელად, ონლაინ, მაღალი ხარისხის ვიდეო ზარების მეშვეობით. გარდა სამედიცინო კონსულტაციისა, ონლაინ კლინიკის ექიმები გასცემენ ელექტრონულ რეცეპტებს და ასევე მიმართვებს შესაბამის სამედიცინო დაწესებულებებში
http://mediamonitoring.ge/mms/includes/video/video.php?id=4508819
--- 

11.06.2017
არხი:	რუსთავი 2  
გადაცემა: პოსტ სკრიპტუმი  
ბოლო წლების პრაქტიკის მიხედვით, არჩევნების მოახლოებასთან ერთად, სოციალური დახმარების მიმღებთა ოჯახების რაოდენობა მოულოდნელად იზრდება. წინა არჩევნების გამოცდილება აჩვენებს, რომ იმ პირთა რაოდენობა, რომლებიც დახმარებას იღებდნენ, მოულოდნელად 40 ათასით გაიზარდა და უმაღლეს ნიშნულს მიაღწია. თუმცა, რიცხვმა არჩევნების დასრულების შემდეგ ისევ კლება დაიწყო.
http://mediamonitoring.ge/mms/includes/video/video.php?id=4508477
--- 

11.06.2017
არხი:	რუსთავი 2
გადაცემა: პოსტ სკრიპტუმი  
სიღარიბის დონე საქართველოში  იმატებს, ამაზე ოფიციალური სტატისტიკა მეტყველებს, რომელიც აჩვენებს , რომ ბოლო 10 წლის განმავლობაში ღარიბთა რიცხვმა პირველად დაიწყო ზრდა
http://mediamonitoring.ge/mms/includes/video/video.php?id=4508488
--- 

11.06.2017
არხი:	ტელეკომპანია იბერია
გადაცემა:    ახალი ამბები 14:00
კუს ტბის მიმდებარე ტერიტორიაზე ძუძუს კიბოს პრევენციის კამპანიის ფარგლებში მარათონი გაიმართა. გარბენში მონაწილეობა რამდენიმე ათეულმა ადამიანმა მიიღო, მათ შორის იყვნენ ჯანდაცვის სამინისტროს და სხვადასხვა არასამთავრობო ორგანიზაციების წარმომადგენლები. სიცოცხლის გადასარჩენად - ამ სახელწოდების მარათონის მთავარი მოწოდება არის ის რომ მოხდეს დაავადების პრევენცია.
http://mediamonitoring.ge/mms/includes/video/video.php?id=4508145
--- 

10.06.2017
არხი:	რუსთავი 2
გადაცემა:  კურიერი 18:00
 მსოფლიო რაგბის 20 წლამდე ჩემპიონატი, გაეროს ქალთა ორგანიზაციის სოლიდარობის მოძრაობას შეუერთდა. ინიციატივა გენდერული თანასწორობის ხელშეწყობას და სპორტის საშუალებით ქალთა გაძლიერებას ემსახურება. ღონისძიებას სპორტსმენები, გაეროს ქალთა ორგანიზაციის წარმომაგდენლები და ჯანდაცვის მინისტრი დაესწრნენ.
http://mediamonitoring.ge/mms/includes/video/video.php?id=4507207
I არხი - მოამბე 16:00- http://mediamonitoring.ge/mms/includes/video/video.php?id=4507027
ტვ პირველი-დღის ამბები 19:00
http://mediamonitoring.ge/mms/includes/video/video.php?id=4507368		
რუსთავი 2 - კურიერი 15:00- http://mediamonitoring.ge/mms/includes/video/video.php?id=4507241
ერთსულოვნება - სიახლენი 22:00-
http://mediamonitoring.ge/mms/includes/video/video.php?id=4507343
--- 

11.06.2017
არხი:	იმედი
გადაცემა: ქრონიკა 14:00 
ჯანდაცვის სამინისტროს ეროვნული სასწავლო ცენტრის ბაზაზე ტრენინგები 4 დღე მიმდინარეობდა. მათ ექთნები გადაამზადეს. ტრენინგის დასრულების შემდეგ ისინი გამოცდას ჩააბარებენ და შესაბამის სერტიფიკატებს მიიღებენ.
http://mediamonitoring.ge/mms/includes/video/video.php?id=4506945
მაესტრო - კონტაქტი 12:00- http://mediamonitoring.ge/mms/includes/video/video.php?id=4506457
ტვ პირველი - დღის ამბები 13:00-
http://mediamonitoring.ge/mms/includes/video/video.php?id=4507216
--- 

10.06.2017
არხი:	რუსთავი 2
გადაცემა:  ბიზნესკურიერი
მსოფლიო ბანკის ინფორმაციით სიღარიბემ ისევ ზრდა დაიწყო. ყველაზე მეტად კი სიღარიბე არა მოხუცებულებს, არამედ ბავშვებსა და ახლაგაზრდებს ემუქრება. განსაკუთრებით აღსანიშნავია ახლაგაზრდა ქალების უმუშევრობა.
http://mediamonitoring.ge/mms/includes/video/video.php?id=4506458
--- 

09.06.2017
არხი:	ტვ პირველი
გადაცემა:   საქმის კურსი 22:30
25 მილიონი ლარის ღირებულების ახალი ჰოსპიტალი შემოდის ბაზარზე, სხივური მედიცინის ცენტრი ბაზარზე ევროპული სტანდარტების რადიო თერაპიისა და ბირთვული თერაპიის სამედიცინო აპარატურა ადრეულ სტადიაზე იძლევა საშუალებას მოხდეს სიმსივნის დიაგნოსტიკა და შემდგომ უკვე მისი მკურნალობა. 
http://mediamonitoring.ge/mms/includes/video/video.php?id=4506250
I არხი - მოამბე 18:00- http://mediamonitoring.ge/mms/includes/video/video.php?id=4506036
--- 

09.06.2017
არხი:	ტვ პირველი
გადაცემა: საქმის კურსი 22:30
2016 წელს 2015 წელთან შედარებით სიღარიბის მაჩვენებელი გაიზარდა, ამას აჩვენებს საქსტატის უახლესი მონაცემები, გადაცემის რუბრიკა ტენდენციის სტუმარი ირაკლი ყიფიანია. 
http://mediamonitoring.ge/mms/includes/video/video.php?id=4506251
---   

09.06.2017
არხი: რუსთავი 2	
გადაცემა: კურიერი 21:00
2016 წელს წინა წელთან შედარებით, პრემია-დანამატის თანხის რაოდენობა 320 ათას ლარით გაიზარდა. გასულ წელს ფინანსთა სამინისტრომ პრემიების გაცემის წესი 107-ჯერ დაარღვია. ჯანდაცვის სამინისტრომ 4-ჯერ, დარღვევით გასცემდნენ პრემიებს სასჯელაღსრულების და შინაგან საქმეთა სამინისტროები.
http://mediamonitoring.ge/mms/includes/video/video.php?id=4506199
--- 

09.06.2017
არხი:	რუსთავი 2
გადაცემა:  კურიერი 15:00
განიკურნე - ამ სახელწოდებით ჯანდაცვის სამინისტრომ C ჰეპატიტის ელიმინაციის კამპანია დაიწყო. მოძრავი ამბულატორიის საშუალებით, ნებისმიერ მსურველს შეეძლება, C ჰეპატიტის უფასო სკრინინგი ჩაიტაროს. ელიმინაციის პროგრამაში 40 თასი ადამიანი ჩაერთო, 30 ათასზე მეტმა კი კურსი დაასრულა.
http://mediamonitoring.ge/mms/includes/video/video.php?id=4505271
კავკასია-დღეს 17:00-http://mediamonitoring.ge/mms/includes/video/video.php?id=4506120
--- 

09.06.2017
არხი:	რუსთავი 2
გადაცემა:   კურიერი 18:00
აუდიტის სამსახურის მიერ მომზადებული დასკვნით ირკვევა, სახელმწიფო ბიუჯეტიდან პრემია-დანამატებისთვის გაცემული თანხა ყოველწლიურად იზრდენა. დასკვნაში საუბარია კონკრეტულ უწყებებზე. მთავრობამ ჯერ კიდევ 2014 წელს მიიღო დადგენილება, რომლის თანახმადაც უნდა დარეგულირებულიყო პრემია დანამატების გაცემის წესი.
http://mediamonitoring.ge/mms/includes/video/video.php?id=4505805
--- 
09.06.2017
არხი:	იმედი
გადაცემა:   იმედის დილა
შრომითი უსაფრთხოების შესახებ კანონპროექტი პარლამენტში განიხილება. ცვლილების თანახმად ორგანოებს ინსპექტირება შეეძლებათ წინასწარი გაფრთხილების გარეშე იმ ორგანიზაციებში, სადაც მომატებული რისკის შემცველი ორგანიზაციებია. შრომის უსაფრთხოებაში მარტო მშენებლობა არ იგულისხმება, მომატებული რისკი სადაც არის. ცვლილება ეხება სავალდებულო დაზღვევასაც.
http://mediamonitoring.ge/mms/includes/video/video.php?id=4505098
--- 



ინტერნეტი
11.06.2017 
მედიასაშუალება: http://epn.ge/?id=47092
ძუძუს კიბოს წინააღმდეგ საქველმოქმედო მარათონი გაიმართა
ძუძუს კიბოს წინააღმდეგ საქველმოქმედო მარათონს შრომის, ჯანმრთელობისა და სოციალური დაცვის მინისტრის მოადგილე ნინო ბერძული და დაავადებათა კონტროლისა და საზოგადოებრივი ჯანმრთელობის ეროვნული ცენტრის დირექტორი ამირან გამყრელიძე შეუერთდნენ. ჯანდაცვის სამინისტროს ინფორმაციით, რბენა კუს ტბის მიმდებარე ტერიტორიაზე გაიმართა და მარათონში ყველა რეგისტრირებული მონაწილე ჩაერთო. ჯანდაცვის მინისტრის მოადგილემ კიბოს ადრეული გამოვლენისა და მკურნალობის მიმართულებით სახელმწიფო პროგრამებზე ისაუბრა. ბერძულმა დაავადების დროული დიაგნოსტირების მნიშვნელობაზე გაამახვილა ყურადღება. „დღეისთვის, კიბოს ადრეული გამოვლენის შემთხვევაში გადარჩენის შანსი 98%-მდეა. სახელმწიფო სრულად უზრუნველყოფს ძუძუს კიბოს ნაადრევ გამოვლენას - სკრინინგს, ასევე მკურნალობას, რომელშიც როგორც ქირურგიული, ასევე სხუვური და ქიმიოთერაპიაშედის. ამდენად, მკურნალობის შედეგისთვის ადრეული გამოვლენა ძალიან მნიშვნელოვანია,“ - განმარტა ნინო ბერძულმა. ძუძუს კიბო საქართველოში რეპროდუქციული ასაკის ქალთა სიკვდილიანობის ერთ-ერთ მთავარ მიზეზს წარმოადგენს. ქვეყანაში 4 ტიპის სკრინინგის სახელმწიფო პროგრამა მოქმედებს. დროული დიაგნოსტირების შემთხვევაში კი, მკურნალობის შესაბამისი კურსია უზრუნველყოფილი. „საქართველოს მარათონი სიცოცხლის გადასარჩენად“ არასამთავრობო ორგანიზაცია ქალთა ჯანმრთელობისა და კეთილდღეობის კავშირ „ჰერა“-ს ორგანიზებით, 2005 წლიდან იმართება. ღონისძიება ძუძუს კიბოს შესახებ საზოგადოებრივი ცნობიერების ამაღლებასა და ადრეული დიაგნოსტიკის სერვისების პოპულარიზაციას ისახავს მიზნად.	
ინტერპრესნიუს.ჯი- http://www.interpressnews.ge/ge/sazogadoeba/437466-dzudzus-kibos-tsinaaghmdeg-saqvelmoqmedo-marathoni-gaimartha.html?ar=A
ინფო9- http://www.info9.ge/sazogadoeba/172646-dzudzus-kibos-tsinaaghmdeg-saqvelmoqmedo-marathoni-gaimartha.html?lang=ka-GE
აიპრეს.ჯი- http://www.ipress.ge/new/75031-dzudzus-kibos-tsinaaghmdeg-saqvelmoqmedo-maratoni-gaimarta
--- 

10.06.2017 
მედიასაშუალება: http://epn.ge/?id=47014
გადაუდებელი დახმარების ცენტრის ექთნების გადამზადება დასრულდა
რეგიონული გადაუდებელი დახმარების ცენტრის ექთნების გადამზადება დასრულდა. ექთნებს პირადად გაესაუბრა და გადამზადების შესახებ ინფორმაცია მედპერსონალისგან პირადად მიიღო საგანგებო სიტუაციების კოორდინაციისა და გადაუდებელი დახმარების ცენტრის დირექტორის მოადგილემ დავით ტორუამ. „სასწავლო კურსი უახლეს გაიდლაინებსა და პროტოკოლებზეა დაფუძნებული. ექთნები პირველადი დახმარების მიმართულებით უახლეს ინფორმაციას ეცნობიან, ერთვებიან პრაქტიკულ მეცადინეობებში. ყოველივე ეს უკვე დადებითად აისახა მათ კვალიფიკაციაზე, რაც თავის მხრივ, რეგიონებში გადაუდებელი სამედიცინო დახმარების ხარისხს ზრდის,“ - განაცხადა დავით ტორუამ. ჯანდაცვის სამინისტროს ეროვნული სასწავლო ცენტრის ბაზაზე ტრენინგები 4 დღეს მიმდინარეობდა. ტრენერებმა ექთნები პირველად სამედიცინო დახმარებაში მოამზადეს. თეორიულ სწავლებასთან ერთად მედპერსონალი პრაქტიკულ მეცადინეობებშიც ჩაერთო. ტრენინგის ფარგლებში ექთნებმა ავტომატური გარეგანი დეფიბრილატორის გამოყენება, ელექტროკარდიოგრამის გადაღება, სისტემის აწყობა, გულ-ფილტვის რეანიმაცია, ტრავმისა და სასუნთქი გზების უცხო სხეულით ობსტრუქციისას გადაუდებელი მდგომარეობების მართვის ძირითად პრინციპები შეისწავლეს და უახლეს პროტოკოლებს გაეცნენ. ტრენინგის დასრულების შემდეგ ექთნებს ტესტირება ჩაუტარდებათ. გამოცდის წარმატებით ჩაბარების შემდეგ კი, სერტიფიკატები გადაეცემათ. ამ ტიპის ტრენინგი მედპერსონალს პირველად ჩაუტარდა. გადამზადება პერმანენტული ხასიათისაა და სწავლებაში გადაუდებელი დახმარების ცენტრის ყველა ექთანი ეტაპობრივად ჩაერთვება.
ინფო9-http://www.info9.ge/sazogadoeba/172590-gadaudebeli-dakhmarebis-centris-eqthnebis-gadamzadeba-daitsyo.html?lang=ka-GE
ინტერპრესნიუს.ჯი- http://www.interpressnews.ge/ge/sazogadoeba/437321-regionuli-gadaudebeli-dakhmarebis-centris-eqthnebis-gadamzadeba-dasrulda.html?ar=A
--- 

09.06.2017 
მედიასაშუალება: http://pia.ge/post/128230-natia-samsians-xalxis-tanadgoma-swirdeba-axalgazrda-dedas-invalidoba-emuqreba
ნათია სამსიანს ხალხის თანადგომა სჭირდება. ახალგაზრდა დედას ინვალიდობა ემუქრება
ნათია სამსიანის სრული გამოჯანმრთელებისთვის საჭიროა თურქეთში მკურნალობის ჩატარება. თურქული კლინიკის ხარჯთაღრიცხვის მიხედვით, ოპერაციას და მკურნალობას 15 000 $ სჭირდება. საქართველოში ექიმებს რაც შეეძლოთ, ყველაფერი გააკეთეს, ერთადერთი გზა რჩება, გათიშონ ხერხემლის ნერვი, რის შედეგადაც ტკივილი კი გაქრება, მაგრამ ნათია სამუდამოდ დაინვალიდდება. ნათია სამსიანს 2014 წელს დაუდგინდა ხერხემლის თიაქარი, კონსერვატიული მკურნალობის უშედეგობის შემდეგ, ამავე წლის ნოემბერში გაუკეთდა ოპერაცია, თუმცა ტკივილი მარცხენა ფეხში მაინც დარჩა, რომლის ინტენსივობამ თანდათან იმატა და 4 თვეში კიდურების მოძრაობის შეზღუდვა გამოიწვია. 2015 წლის მარტში გაუკეთდა მეორე ოპერაცია, რომლის შედეგად მდგომარეობა შედარებით გაუმჯობესდა, თუმცა რამდენიმე თვის შემდეგ პროცესი ისევ განახლდა და განმეორებითი ქირურგიული ჩარევა გახდა საჭირო. ასე განმეორდა რამდენჯერმე და დღეისათვის, ნათიას უკვე 6 ოპერაცია აქვს გადატანილი. ყველა უშედეგოდ... ახალგაზრდა ქალი აუტანელ ტკივილებს ებრძვის, დამოუკიდებლად ვერ გადაადგილდება და დაძინებასაც მხოლოდ ძლიერი ტკივილგამაყუჩებლით და საძილე საშუალებით ახერხებს. ჩვენი რეკვიზიტები: 1. საქართველოს ბანკი: GE51BG0000000668714400 2.თიბისი ბანკი: GE64TB7015436080100015 3.ლიბერთი ბანკი: GE86LB0115119616889001 საიდენტიფიკაციო კოდი: 406179987 ზარი ნებისმიერი ოპერატორიდან: 0 901 701 225 ჩარიცხვა შეგიძლიათ საქართველოს ბანკის აპარატიდან (იურიდიული პირი > საიდენტიფიკაციო კოდი > ანგარიშის ნომერი) და თიბისი ფეიდან (ქველმოქმედების 5 გვერდზე) მიმღები ააიპ "დედის ხელები"
--- 

09.06.2017 
მედიასაშუალება: http://kvira.ge/334417
დავით სერგეენკო: პრემია-დანამატების კუთხით, ჯანდაცვის სამინისტროში კანონდარღვევას ადგილი არ აქვს
„პრემია-დანამატების კუთხით, უწყების მიერ არანაირ გადაცდომასა და კანონდარღვევას ადგილი არ აქვს“, – ასე უპასუხა შრომის, ჯანმრთელობისა და სოციალური დაცვის მინისტრი დავით სერგეენკო პრემია-დანამატებთან დაკავშირებით, სახელმწიფო აუდიტის სამსახურის მიერ გამოქვეყნებულ დასკვნას. როგორც მან აღნიშნა, სამინისტროში პრემიების გაცემა დადგენილი წესით ხდება. „პრემია-დანამატების კუთხით, სამინისტროში სარკულად იგივე მდგომარეობაა, რაც შარშან იყო. ამ მხრივ არაფერი შეცვლილა და უწყების მიერ არანაირ გადაცდომასა და კანონდარღვევას ადგილი არ აქვს“, -განაცხადა ჯანდაცვის მინისტრმა. შეგახსენებთ, რომ გენერალურმა აუდიტორმა ლაშა თორდიამ აუდიტის სამსახურის მიერ მომზადებულ სპეციალურ დასკვნაზე ისაუბრა, რომლის მიხედვითაც, სახელმწიფო ბიუჯეტიდან პრემია-დანამატებისთვის გაცემული თანხა ყოველწლიურად იზრდება. თორდიას თქმით, მთავრობამ ჯერ კიდევ 2014 წელს დადგენილება მიიღო, რომლის მიხედვითაც, პრემიების გაცემის წესი უნდა დარეგულირებულიყო, მაგრამ კონკრეტულ სამინისტროებში პრემია-დანამატები სწორედ აღნიშნული წესის დარღვევით გაიცემა.
--- 

09.06.2017 
მედიასაშუალება: http://www.interpressnews.ge/ge/sazogadoeba/437147-akhali-kampaniis-ganikurne-farglebshi-jandacvis-saministro-mosakhleobas-c-hepatitze-skriningis-chatarebisken-moutsodebs.html?ar=A
ახალი კამპანიის „#განიკურნე“ ფარგლებში, ჯანდაცვის სამინისტრო მოსახლეობას C ჰეპატიტზე სკრინინგის ჩატარებისკენ მოუწოდებს
ახალი კამპანიის - „#განიკურნე“, ფარგლებში ჯანდაცვის სამინისტრო მოსახლეობას C ჰეპატიტზე სკრინინგის ჩატარებისკენ მოუწოდებს, - ამის შესახებ „ინტერპრესნიუსს“ შრომის, ჯანმრთელობისა და სოციალური დაცვის სამინისტროდან აცნობეს. „C ჰეპატიტი უსიმპტომოდ მიმდინარებს, ჩაიტარე სკრინინგი უფასოდ! C ჰეპატიტის დასამარცხებლად სკრინინგი აუცილებელი კომპონენტია, დაავადების დროულად გამოსავლენად. სწორედ ამიტომ ჯანდაცვის სამინისტრო, ახალი კამპანიის #განიკურნე“ ფარგლებში მოსახლეობას მოუწოდებს ჩაიტარონ სკრინინგი და გაიგონ საკუთარი სტატუსის შესახებ“, - აცხადებენ სამინისტროში. მათივე ინფორმაციით, სკრინინგის ჩატარება შესაძლებელია შემდეგ ცენტრებში: თბილისში, C ჰეპატიტის მართვის ცენტრში, (ფალიაშვილის 110); დაავადებათა კონტროლის და საზოგადოებრივი ჯანმრთელობის ეროვნული ცენტრში (NCDC) (ასათიანის 9). ქუთაისში, ქუთაისის ზონალური ლაბორატორია (ოცხელის 2). ბათუმში, NCDC -ის ლაბორატორია (ქათამაძის ჩიხი 4 (ბარცხანის დასახლება)) გურიაში, NCDC -ის ოზურგეთის ლაბორატორია (თაყაიშვილის ქუჩა VI შესახვევი 3) სამეგრელო-ზემო სვანეთში, NCDC -ის ზუგდიდის ლაბორატორია (ზუგდიდი, ჯანაშიას 8);ზუგდიდის C ჰეპატიტის მართვის ცენტრი (აღმაშენებლის 222); ფოთში, NCDC -ის ფოთის ლაბორატორია (გურიის 6); რაჭა-ლეჩხუმი-ქვემო სვანეთში, NCDC -ის ამბროლაურის ლაბორატორია (ამბროლაური, ბრატისლავა რაჭის 11) სამცხე-ჯავახეთში, NCDC -ის ახალციხის ლაბორატორია (ახალქალაქის გზატკეცილი); შიდა ქართლში, NCDC -ის გორის ლაბორატორია (ცხინვალის გზატკეცილი 14) კახეთში, NCDC -ის თელავის ლაბორატორია (ალადაშვილის 2).
--- 

09.06.2017 
მედიასაშუალება: https://metronome.ge/%E1%83%92%E1%83%90%E1%83%96%E1%83%A0%E1%83%93%E1%83%98%E1%83%9A%E1%83%98-%E1%83%9E%E1%83%A0%E1%83%94%E1%83%9B%E1%83%98%E1%83%90-%E1%83%93%E1%83%90%E1%83%9C%E1%83%90%E1%83%9B%E1%83%90%E1%83%A2%E1%83%94/
გაზრდილი პრემია-დანამატები სამინისტროებში: რომელ უწყებებში გაიცა ყველაზე მეტი პრემია
აუდიტის სამსახურის მიერ მომზადებული სპეციალური დასკვნით ირკვევა, რომ სახელმწიფო ბიუჯეტიდან პრემია-დანამატებისთვის გაცემული თანხა ყოველწლიურად იზრდება. დასკვნაში საუბარია კონკრეტულ უწყებებზეც. მთავრობამ ჯერ კიდევ 2014 წელს მიიღო დადგენილება, რომლის მიხედვითაც უნდა დარეგულირებულიყო პრემიების გაცემის წესი. ლაშა თორდია ამბობს, რომ კონკრეტულ სამინისტროებში პრემია-დანამატები სწორედ ამ წესის დარღვევით გაიცემა. ასეთ უწყებებად  დასახელებულია შსს, ჯანდაცვის სამინისტრო, სასჯელაღსრულების და ფინანსთა სამინისტროები. როგორც დასკვნაშია მითითებული, ამ სამინისტროების მხრიდან ხდებოდა დადგენილი ლიმიტების გვერდის ავლით პრემიების გაცემა და ამის ფონზე ყოველწლიურად იზრდება პრემია-დანამატების თანხის რაოდენობა. „ცალკეულ სამინისტროში არის გადაცდომები პრემიის გაცემასთან დაკავშირებით, არის მინისტრების თანხმობით დამატებით იმ რეგულაციისა გაცემული პრემიები, რაზეც ჩვენ ჩვენს დასკვნაში მივუთითებთ, რომ აღნიშნულთან დაკავშირებითაც ყურადღებით იყვნენ სამინისტროები, ვინაიდან ის დებულება ადგენს იმ რიგითობას, რაოდენობას, პრემიების გაცემის წესს. ჩვენ ვთვლით, რომ არ უნდა იყოს ხშირი შემთხვევები ამ დებულების დარღვევისა,“ – განაცხადა ლაშა თორდიამ. აუდიტის სამსახურის ხელმძღვანელის განცხადებით, უწყების მხრიდან რეკომენდაცია პრემიების და დანამატების გაცემის დამატებითი რეგულაციების შემოღებასთან დაკავშირებით, ყოველწლიურად გაიცემა. „ჩვენ მიგვაჩნია, რომ დანამატი არის ასევე ბონუსური სისტემის წარმომადგენელი, ბონუსური სისტემის ნაწილი და დანამატი უნდა გაიცემოდეს საჯარო მოხელეებზე განსაკუთრებულ შემთხვევებში მაშინ, როდესაც ისინი ასრულებენ ზეგანაკვეთურ საქმიანობას, სადღესასწაულო დღეებში მუშაობენ და ასე შემდეგ. როდესაც ჩვენ ვხედავთ, რომ დანამატი წინასწარ არის დანიშნული წლის მანძილზე საჯარო მოხელეებისათვის, ჩვენი აზრით ეს არის თანამდებობრივი სარგო და ამის კლასიფიცირება უნდა მოხდეს თანამდებობრივი სარგოს შესაბამის მუხლში,“ – აცხადებს თორდია. 2016 წელს “პრემიისა” და “დანამატის” მუხლებით გაცემული საბიუჯეტო სახსრების ოდენობამ 321 მლნ 758 ათასი ლარი შეადგინა, რაც 2015 წლის მაჩვენებელს – 6%-ით, ხოლო 2014 წლის ანალოგიურ მაჩვენებლებს 11.2%-ით აჭარბებს. აუდიტის სამსახურის დასკვნით, 2016 წელს პრემიის სახით გაცემული შრომის ანაზღაურება, 2015 წელთან შედარებით, 5.1%-ით (3,734 ათასი ლარით) შემცირდა, მაგრამ დანამატის სახით გაცემული სახსრების მოცულობა 9.5%-ით (21,923 ათასი ლარით) გაიზარდა.

მედიასაშუალება: http://commersant.ge/?m=5&news_id=52218&cat_id=5
„ფარმაცევტული კომპანიების შესახებ დაანონსებული რეგულაციები მედიკამენტების ფასს და ჯანდაცვის ხარჯებს შეამცირებს"
„ჯანდაცვის სამინისტროს მიერ დაანონსებული რეგულაცია მედიკამენტებზე ფასს და ჯანდაცვის ხარჯებს შეამცირებს"- აცხადებს „კომერსანტთან" საუბრისას ექსპერტი ჯანდაცვის საკითხებში სერგო ჩიხლაძე. საუბარია, რეგულაციაზე, რომლის მიხედვითაც შესაძლოა, ფარმაცევტულ კომპანიებს კლინიკებისა და სადაზღვევო კომპანიების მართვის უფლება აეკრძალოთ. სერგო ჩიხლაძე აღნიშნულ ინიციტივას მიესალმება და აცხადებს, რომ მისი პრაქტიკაში დანერგვა დროულია. მისი განცხადებით, დღეს ჯანდაცვის სისტემაში მთავარი პრობლემა ნაკლები კონკურენციაა. კერძოდ, ბაზარზე ოპერირებს რამდენიმე მსხვილი კომპანია, რომელთაც ყველაფერი თავისი აქვთ. მათ შორის,სადაზღვევო კომპანია, კლინიკა, ფარმაცევტული კომპანია. „ეს მსხვილი კონგლომერატები არ უწყობენ ხელს კონკურენციის გაჩენას და ფასების დარეგულირებას"-აცხადებს ჩიხლაძე. რაც შეეხება საერთაშორისო გამოცდილებას, მისი მტკიცებით, ევროპულ ქვეყნებში მსგავსი შეზღუდვა კომპანიებს აქვთ . მათ შორის, რამდენიმე ქვეყანაში ფარმაცევტულ კომპანიებს მედიკამენტების დისტრიბუციაც კი ეკრძალებათ. „ამერიკის შეერთებულ შტატებში ასეთი შეზღუდვები არ არის. არის რამდენიმე კომპანია, რომელიც სხვადასხვა მიმართულებას ფლობს. რასაც ვერ ვიტყვით ევროპაზე"-აცხადებს ჩიხლაძე. მისი თქმით, მთავარია ჯანდაცვის სამინისტრომ ეს საქმე ბოლომდე მიიყვანოს და ბიზნესის მხრიდან აღნიშნული რეგულაციების ამოქმედება არ „დაპაუზდეს". გარდა ამისა, მნიშვნელოვანია, რომ კანონპროექტი იყოს იურიდიულად გამართული და საერთაშორისო პრაქტიკებზე დაყრდნობილი. „როდესაც პარლამენტში აღნიშნული კანონპროექტი შევა, მთავარია, რომ მისი განხილვა მოხდეს საჯაროდ, გამჭვირვალედ და ყველა დაინტერესებეული პირის ჩართულობით. მნიშვნელოვანი იქნება, რომ მსხვილი კომპანიების მხრიდან ლობირებას არ ჰქონდეს ადგილი. ამის რისკი კი არის, რადგან ეს მონოპოლიები და სქემები ათწლეულების განმავლობაში იქმნებოდა. როგორ ლობირებენ თავიანთ ინტერსებს ამის ცუდი გამოცდილება არსებობს. მეორეს მხრივ, იმედს ვიტოვებ, რომ სახელმწიფო გამოიჩენს პრინციპულობას და ეს საკითხი ბოლომდე მივა"-აცხადებს ჩიხლაძე. ჩიხლაძე ჯანდაცვის სფეროში არსებულ სიტუაციაზეც საუბრობს და აცხადებს, რომ დღეს ერთ ჯიბეშია მოქცეული ყველაფერი და ეს პრობლემას ქმნის. „ადამიანი მიდის სადაზღვევო კომპანიაში, ის ამისამართებს თავისივე კლინიკაში, უწერს იმ წამალს, რომელიც ამავე ჰოლდინგის ფარმაცევტულ კომპანიაშია წარმოებული. ბოლოს კი უშვებს აფთიაქში, რომელიც ამავე ჰოლდინგში შედის. ამიტომ, ისინი მაქსიმალურად დაინტერესებულები არიან, რაც შეიძლება მეტი წამალი მიასაღონ ადამიანს"-აცხადებს ჩიხლაძე. რაც შეეხება მედიკამენტების ფასებს, ჩიხლაძის თქმით, წამლების ღირებულება ვერანაირად ვერ შემცირდება, თუ გვეყოლება 3-4 მონოპოლისტი, რომლებიც ერთმანეთთან იქნებიან გარიგებული და რომლებსაც ბაზარი გაყოფილი ექნებათ. "გამოსავალი იქნება აღნიშული მონოპოლიების დაშლა და კონკურენტული გარემოს შექმნა. ეს სხვადასხვა მოთამაშეებს სურვილს გაუჩენს ბაზარზე თავი დაიმკვიდრონ. აღნიშნული რეგულაციის ამოქმედება კი გახდება მედიკამენტების გაიაფების და ჯანდაცვაზე გაწეული ხარჯების შემცირების საფუძველი"-აცხადებს ჩიხლაძე. როგორც ცნობილია, მთავრობის აღნიშნულ ინიციატივას ეწინაღმდეგება კერძო სექტორი. მათ შორის, საპარლამენტო უმრავლესობის წევრი და Psp-ს დამფუძნებელი, კომპანია „ავერისის" დამფუძნებელიც. მთავრობაში ვარაუდობენ, რომ კანონპროექტზე მსჯელობას პარლამენტი საშემოდგომო სესიაზე დაიწყებს.

მედიასაშუალება: http://medianews.ge/ge/pasha-bankma-mesame-bizneskonferentsias-umaspindzla/27813
„პაშა ბანკმა“ მესამე ბიზნესკონფერენციას უმასპინძლა
თბილისში, სასტუმრო „რედისონში“ „პაშა ბანკმა“ პროექტ „MEETING ROOM-ის“ ფარგლებში რიგით მესამე ბიზნესკონფერენცია გამართა. მისი თემა იყო ჯანდაცვის სექტორის განვითარება საქართველოში. როგორც ჟურნალისტებს „პაშა ბანკის“ კომერციულმა დირექტორმა, დირექტორთა საბჭოს წევრმა გოგა ჯაფარიძემ განუცხადა, შეხვედრის მიზანი ჯანდაცვის სექტორში დასაქმებული და ამ სფეროთი დაინტერესებული მხარეების შეკრება იყო. კონფერენციაზე განიხილეს სექტორის განვითარებასთან დაკავშირებული საკითხები: საქართველოს ჯანდაცვის სისტემის მიმოხილვა; კაპიტალი, როგორც აუცილებელი პირობა აღნიშნული სექტორის აღორძინებისათვის; დღეს არსებული მდგომარეობა და სამომავლო ხედვა; კერძო სადაზღვევო სისტემის ინტეგრირება საყოველთაო ჯანდაცვის პროგრამაში; ჯანდაცვის წარმატებული პროექტები რეგიონში; შემდგომი პროექტების დაფინანსება და სხვა.
„მოხარულნი ვართ, ვუმასპინძლოთ „MEETING ROOM-ის“ მესამე ბიზნესკონფერენციას. წინა ორი შეხვედრის თემები იყო: „სასტუმროების დეველოპმენტი საქართველოში“ და „განახლებადი ენერგიის განვითარება ჰიდროელექტროსადგურების მაგალითზე“. ვიმედოვნებთ, დღევანდელ კონფერენციაზე გაზიარებული გამოცდილება ღირებული გახდება დამსწრეებისთვის, განსაკუთრებით კი მათთვის, ვინც ამ სექტორში ინვესტირებით არის დაინტერესებული“, – განაცხადა გოგა ჯაფარიძემ. როგორც ჟურნალისტებს საქართველოს შრომის, ჯანმრთელობისა და სოციალური დაცვის საკითხთა სამინისტროს ჯანმრთელობის დაცვის დეპარტამენტის პოლიტიკის სამმართველოს უფროსმა ქეთევან გოგინაშვილმა განუცხადა, დღეისათვის არსებული პრობლემებიდან ყველაზე აქტუალურია კერძო, ე.წ. ჯიბის დანახარჯების შემცირება, მეტი ინვესტირება, პირველადი ჯანდაცვის სისტემის გაძლიერება და კერძო და სახელმწიფო სექტორების უფრო მჭიდრო თანამშრომლობა. „ამ გზით მოსახლეობას ის ტვირთი უნდა შეუმსუბუქდეს, რომელიც ავადმყოფობას მოსდევს ხოლმე. პარლამენტთან ერთად სისტემის განვითარების ხედვას ვაყალიბებთ. პროექტი, სავარაუდოდ, აგვისტოსთვის მომზადდება. ივლისიდან კი სახელმწიფო ქრონიკულად დაავადებული პირების მკურნალობისათვის საჭირო მედიკამენტების დაფინანსებას დაიწყებს. ლაპარაკია სიღარიბის ზღვარს მიღმა მყოფ ადამიანებზე, რომელთა სარეიტინგო ქულები 100 000-ზე ნაკლებია. სამომავლოდ ეს პროექტი გაფართოვდება“, -- აღნიშნა ქეთევან გოგინაშვილმა. მან „მედიანიუსთან“ განმარტა, რომ მომდევნო თვიდან ჰიპერტენზიით, დიაბეტით დაავადებული და სასუნთქი სისტემისა და ენედოკრინული პრობლემების მქონე ქრონიკული პაციენტების მკურნალობა დაფინანსდება. როგორც ჟურნალისტებთან საუბრისას „ჯიპიაი ჰოლდინგის“ სამედიცინო დირექტორმა ბესიკ ფესტვენიძემ აღნიშნა, ჯანდაცვის სექტორის წინსვლაში კერძო სადაზღვევო კომპანიების ფართო მონაწილეობა მეტად მნიშვნელოვანია. „ჩვენი კომპანიის მოდელის თანახმად, კერძო დაზღვევამ, შესაძლოა, მოსახლეობის 60 პროცენტი მოიცვას. ამით სახელმწიფო ხარჯიც საგრძნობლად შემცირდება და სისტემაც უფრო მომძლავრდება“, -- განაცხადა ბესიკ ფესტვენიძემ. საქართველოს წამყვანი კლინიკების გაერთიანება „ვივო მედიქალ ჯგუფის“ ფინანსურმა დირექტორმა ანა ქურხულმა კი ხაზი ჯანდაცვის მენეჯმენტის განვითარების აუცილებლობას გაუსვა, რაც საქართველოში ჯერჯერობით პრობლემურია.
ცნობისათვის: „MEETING ROOM“ „პაშა ბანკის“ მიერ ინიცირებული პროექტია. ეს არის სხვადასხვა სექტორზე ფოკუსირებული ბიზნესკონფერენციების სერია, რომელიც ქმნის ახალ პლატფორმას აღნიშნული სფეროების წარმომადგენლებისთვის იდეებისა და სასარგებლო გამოცდილების გასაზიარებლად.

მედიასაშუალება: ალია
5000-ლარიანი ჯარიმა შრომის უსაფრთხოების წესების დარღვევისთვის
მალე საქართველოში შრომის უსაფრთხოების შესახებ ახალი კანონი ამოქმედდება, რომლის პროექტი უკვე პარლამენტშია. მძიმე, მავნე და საშიშპირობებიან სამუშაოების განხორციელების შემთხვევაში კომპანიებს ჯარიმები დაუწესდებათ. კანონის ზოგიერთი მუხლი მიუღებელი იქნება ბიზნესისთვის, ამიტომაც კანონპროექტის განხილვას საკმაო კამათი მოჰყვება. დამსაქმებელი ვალდებული იქნება, სამუშაო ადგილებზე შრომის უსაფრთხოების ორგანიზება უზრუნველყოს, რაც დაკავშირებული იქნება ახალი ტექნოლოგიების დანერგვასთან, შრომის იარაღების, ინდივიდუალური და კოლექტიური დაცვის საშუალებებთან. ასვე, დამსაქმებელი ვალდებული იქნება, უზრუნველყოს კვალიფიციური კადრების მომზადება და მათი უბედური შემთხვევებისგან დაზღვევა. მძიმე, მავნე და საშიშპირობებიან სამუშაოების განხორციელება გამოიწვევს დაჯარიმებას 500 ლარის ოდენობით, მისი განმეორების შემთხვევაში კი ჯარიმა ორმაგდება. შრომის უსაფრთხოების პირობების დაცვაზე ზედამხედველი ორგანოს საქმიანობისათვის ხელის შეშლა გამოიწვევს გაფრთხილებას, მისი განმეორება კი დაჯარიმებას 200 ლარით. შრომის უსაფრთხოების ნორმების კრიტიკული შეუსაბამობა გამოიწვევს დაჯარიმებას 5000 ლარის ოდენობით, საქმიანობის უფლების შეჩერებით ან მის გარეშე. დამსაქმებელს, რომელსაც ჰყავს 20-დან 100-მდე თანამშრომელი, ვალდებული იქნება დანიშნოს შრომის უსაფრთხოების მინიმუმ ერთი სპეციალისტი. 100 და მეტი დასაქმებულის შემთხვევაში დამსაქმებელი ვალდებული იქნება შექმნას შრომის უსაფრთხოების სამსახური. დამსაქმებელმა დასაქმებულს ინფორმაცია უნდა მიაწოდოს რისკების და მავნე ფაქტორების შესახებ, რამაც შესაძლოა ზეგავლენა მოახდინოს დასაქმებულის ჯანმრთელობაზე. იკრძალება 18 წლამდე ასაკის პირების, ასევე ორსული და მეძუძური ქალების მძიმე, მავნე და საშიშპირობებიან სამუშაოზე დასაქმება. მძიმე, მავნე და საშიშპირობიანი სამუშაოების ჩამონათვალს, მთავრობა, კანონპროექტის ამოქმედებიდან 3 თვის ვადაში დაამტკიცებს. პარლამენტის ჯანდაცვის კომიტეტის თავმჯდომარე, აკაკი ზოიძე ფიქრობს, რომ ამ ჩამონათვალში მაღაროების გარდა, დიდი სამშენებლო კომპანიებიც მოხვდებიან. დეპუტატი განმარტავს, რომ შრომის ინსპექტირების დეპარტამენტს უფლებამოვალეობები ეზრდება და ის მაღალი რისკის საწარმოებს გაუფრთხილებლად შეამოწმებს, გასცემს რეკომენდაციებს, რომლის შეუსრულებლობის შემთხვევაში სანქციები ამოქმედდება. „მიუხედავად იმისა, რომ შრომის ინსპექტირების დეპარტამენტმა, 400-მდე საწარმო მათივე მოთხოვნით შეამოწმა, იქ დატოვებულ რეკომენდაციებს სავალდებულო ხასიათი არ ჰქონდა. რეკომენდაციები მხოლოდ საწარმოთა ნაწილმა შეასრულა. ალბათ, ნაწილობრივ ამას უკავშირდებოდა გახშირებული საწარმოო ტრავმები. ახალი კანონი უზრუნველყოფს იმას, რომ შრომის ინსპექტირების დეპარტამენტს მიეცემა უფლება, გაუფრთხილებლად შევიდეს ჯანმრთელობისათვის მავნე საწარმოებში და ორგანიზაციებში. მათ რეკომენდაციებს ექნება სავალდებულო ხასიათი, რეკომენდაციების შეუსრულებლობის შემთხვევაში კი ამოქმედდება სანქციები, რაც ძალიან მნიშვნელოვან როლს შეასრულებს მომავალში ტრაგედიების თავიდან ასაცილებლად“, - აცხადებს ზოიძე.

მედიასაშუალება: 	პრაიმტაიმი
თაღლითური სქემა ახალი სახელწოდებით და ძველი ფიგურანტებით
ვებსაიტ www.HR.ge-ze გამოქვეყნდა სარეკლამო კომპანია "ბი.სი.დი"-ს განცხადება, სადაც კომაპნია 18-დან 40 წლამდე ქალბატონებს სთავაზობს დასაქმებას რეგისტრატორის თანამდებობაზე. პირობები საკმაოდ ხელმისაწვდომად გამოიყურება... ვინ დგას აღნიშნული კომპანიის უკან. ინფორმაცია საჯარო რეესტრში გადავამოწმეთ და გავარკვიეთ, რომ შპს "ბი.სი.დი"-ს დირექტორი და 100-პროცენტიანი წილის მფლობელი ვინმე ელიზბარ ცაავაა... დატრენინგებაში თქვენ 40 ლარამდე თანხის გადახდა მოგიწევთ, რაც "საქართველოს ბანკის" კონკრეტულ ანგარიშზე უნდა გადარიცხოთ...

